
შპს მართვისა და კომუნიკაციის საერთაშორისო სასწავლო უნივერსიტეტის ალტერბრიჯის
“ფსიქოლოგიის”       საბაკალავრო საგანმანათლებლო პროგრამისათვის აკრედიტაციის მინიჭების

თაობაზე
 

 
 
1. გადაწყვეტილების მიღების სამართლებრივი საფუძვლები
 
1.1  „უმაღლესი განათლების შესახებ“ საქართველოს კანონის 66-ე მუხლის პირველი პუნქტის,.
„განათლების ხარისხის განვითარების შესახებ“ საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 4 მაისის
№65/ნ ბრძანებით დამტკიცებული „უმაღლესი საგანმანათლებლო დაწესებულებების
საგანმანათლებლო პროგრამების აკრედიტაციის დებულებისა და საფასურის დამტკიცების
შესახებ“ (შემდგომში - აკრედიტაციის დებულების) 27  მუხლის პირველი პუნქტის მიხედვით,2

საგანმანათლებლო პროგრამების აკრედიტაციის საბჭო (შემდგომში - საბჭო) სააკრედიტაციო
დოკუმენტაციის, აკრედიტაციის ექსპერტთა ჯგუფის დასკვნის, დაწესებულების მიერ
აკრედიტაციის ექსპერტთა ჯგუფის დასკვნის პროექტზე წარმოდგენილი არგუმენტირებული
პოზიციის შესწავლისა და ზეპირი მოსმენის გამართვის საფუძველზე იღებს გადაწყვეტილებას
საგანმანათლებლო დაწესებულების საგანმანათლებლო პროგრამების აკრედიტაციის თაობაზე.
აკრედიტაციის დებულების 27  მუხლის მე-5 პუნქტის თანახმად, საბჭო ვალდებულია5

დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ა“ ქვეპუნქტისა და აკრედიტაციის დებულების 27  მუხლის პირველი პუნქტის „ა“5

ქვეპუნქტის შესაბამისად, საბჭო იღებს გადაწყვეტილებას საგანმანათლებლო პროგრამისთვის
აკრედიტაციის მინიჭების შესახებ.
1.3. აკრედიტაციის დებულების 27-ე მუხლის მე-7 პუნქტის შესაბამისად, საბჭო
უფლებამოსილია, დასაბუთებული არგუმენტაციის შემთხვევაში, განსაზღვროს
გადაწყვეტილებების ძალაში შესვლის თარიღი.

2. აღწერილობითი ნაწილი და დასაბუთება
 
2.1. სსიპ - განათლების ხარისხის განვითარების ეროვნულ ცენტრში (შემდგომში - ცენტრი) შპს
მართვისა და კომუნიკაციის საერთაშორისო სასწავლო უნივერსიტეტმა ალტერბრიჯმა 2022
წლის 25 ოქტომბრის №01-25.10.22/42 წერილით (ცენტრში რეგისტრაციის - №1352925)
წარმოადგინა სააკრედიტაციო განაცხადი „ფსიქოლოგიის“ საბაკალავრო საგანმანათლებლო
პროგრამის აკრედიტაციის თაობაზე.
2.2. ცენტრის დირექტორის 2022 წლის 31 ოქტომბრის № 1380190 ბრძანების საფუძველზე, შპს
მართვისა და კომუნიკაციის საერთაშორისო სასწავლო უნივერსიტეტი ალტერბრიჯი ცნობილ
იქნა აკრედიტაციის მაძიებლად. ცენტრის 2022 წლის 30 დეკემბრის № 1684480 ბრძანების
საფუძველზე შეიქმნა ექსპერტთა ჯგუფი, რომელმაც დაწესებულებაში ვიზიტი „ფსიქოლოგიის“
საბაკალავრო საგანმანათლებლო პროგრამების შეფასების მიზნით, განახორციელდა 2023 წლის
16 იანვარს. ექსპერტთა ჯგუფის მიერ წარმოდგენილი დასკვნის შესაბამისად, სააკრედიტაციოდ
წარმოდგენილი პროგრამა შეფასდა შემდეგნაირად:
 
სტანდარტები შესაბამისობაშია

მოთხოვნებთან
მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის შესაბამ
ისობაში 
მოთხოვნებთან

1.
საგანმანათლებლო
პროგრამის მიზანი,
სწავლის შედეგები
და მათთან
პროგრამის
შესაბამისობა

 

 
 
√

  

2. სწავლების
მეთოდოლოგია და
ორგანიზება,
პროგრამის
ათვისების
შეფასების
ადეკვატურობა

 √

   

3. სტუდენტთა
მიღწევები, მათთან
ინდივიდუალური
მუშაობა

√

   

4. სწავლების
რესურსებით
უზრუნველყოფა

√
   

5. სწავლების
ხარისხის
განვითარების
შესაძლებლობები
 

√

   

2.3. საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.

1.  

2.  

3.  

4.  

2.4. ზეპირი მოსმენა გაიმართა 2023 წლის 21 მარტს. სააკრედიტაციო განაცხადის,
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე სხდომაზე დაინტერესებული მხარეების ზეპირი პოზიციის მოსმენის საფუძველზე,
საბჭომ გაიზიარა ექსპერტთა დასკვნაში ასახული საერთო შეფასება.
 
3. სარეზოლუციო ნაწილი 
 
„უმაღლესი განათლების შესახებ“ საქართველოს კანონის 66-ე მუხლის პირველი პუნქტის, მე-2
პუნქტის “ა” ქვეპუნქტისა, მე-3 და მე-4 პუნქტების, „განათლების ხარისხის განვითარების
შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ა“ ქვეპუნქტის,
მე-3 და მე-8 პუნქტების, აკრედიტაციის დებულების 27 მუხლის პირველი პუნქტის, 27 მუხლი2 5

ს პირველი პუნქტის „ა“ ქვეპუნქტისა და მე-5 პუნქტის, 27 მუხლის პირველი პუნქტის „ბ “6 1

ქვეპუნქტის, „საჯარო სამართლის იურიდიული პირის - განათლების ხარისხის განვითარების
ეროვნული ცენტრის საქმისწარმოების წესისა და შინაგანაწესის დამტკიცების შესახებ” სსიპ -
განათლების ხარისხის განვითარების ეროვნული ცენტრის დირექტორის 2011 წლის 01 ივნისის
№ 223 ბრძანების მე-8 მუხლისა და საქართველოს ზოგადი ადმინისტრაციული კოდექსის 53-ე
მუხლის შესაბამისად, აკრედიტაციის საბჭომ კენჭისყრის შედეგად 20 ხმით არცერთის
წინააღმდეგ,
 
გადაწყვიტა:

დაკმაყოფილდეს იქნა შპს მართვისა და კომუნიკაციის საერთაშორისო სასწავლო
უნივერსიტეტის ალტერბრიჯის მიერ წარმოდგენილი სააკრედიტაციო განაცხადი და
დანართი № 1-ით გათვალისწინებულ „ფსიქოლოგიის" საბაკალავრო საგანმანათლებლო
პროგრამას მიენიჭოს აკრედიტაცია 7 წლის ვადით, 18 თვეში მონიტორინგის
განხორციელების პირობით.
ცნობილ იქნას აკრედიტაციის ექსპერტთა ჯგუფის დასკვნა „ფსიქოლოგიის“ საბაკალავრო
პროგრამის შესახებ ამ გადაწყვეტილების განუყოფელ ნაწილად (დანართი № 2).
ცნობილ იქნას საბჭოს 2023 წლის 04 აპრილის სხდომის №380137 ოქმის № 01 ნაწილი ამ
გადაწყვეტილების განუყოფელ ნაწილად (დანართი № 3).  
დაწესებულებას განესაზღვრა შემდეგი რეკომენდაციები და რჩევები:

 
რეკომენდაციები:
4.1 სწავლის შედეგები აღწერდეს იმ ცოდნას, უნარებს, და პასუხისმგებლობას და
ავტონომიურობას, რომლებსაც სტუდენტი იძენს მოცემული საგანმანათლებლო პროგრამის
დასრულებისას;
4.2 სასწავლო კურსები  „პათოფსიქოლოგია“, „ნეიროფსიქოლოგია“ და „ბავშვთა ფსიქოლოგია“ 
გადატანილ იქნეს არჩევით კურსების ჩამონათვალში;
4.3 საგანმანათლებლო პროგრამის სავალდებულო კურსების ჩამონათვალს დაემატოს (ა)
შრომისა და ორგანიზაციის ფსიქოლოგია და (ბ) ექსპერიმენტული ფსიქოლოგია;
4.4 ცალ-ცალკე სავალდებულო კურსის სახით შეეთავაზოთ სტუდენტებს სტატისტიკა (ერთ ან
ორნაწილიანი კურსი) და სტატისტიკური მონაცემების დამუშავებისთვის განკუთვნილი
პროგრამული უზრუნველყოფის (მაგალითად, SPSS-ის) სწავლებაზე მიმართული კურსი;
4.5 გამრავალფეროვნდეს საგანმანათლებლო პროგრამის სავალდებულო კურსების
ჩამონათვალი და გაიზარდოს ისეთი სპეციფიკური კურსების რაოდენობა, რომლებიც არ
განეკუთვნებიან კლინიკურ სფეროს, მაგალითად, შრომისა და ორგანიზაციული ფსიქოლოგიის
მიმართულებით;

4.6 გადაიხედოს სასწავლო კურსების „პიროვნების ფსიქოლოგია 1“ და „თვისებრივი კვლევის
მეთოდები“ წინაპირობები და წინაპირობის გრაფაში მიეთითოს „წინაპირობის გარეშე;
4.7 სასწავლო კურსის „კომუნიკაციის ფსიქოლოგია“ სახელწოდებებისა და შინაარსის
ერთმანეთთან შესაბამისობაში მოყვანა.
4.8 კურსების „ნეიროფიზიოლოგია სოციალურ მეცნიერებებში“ და „კლინიკური ფსიქოლოგია“
სასწავლო გეგმიდან ამოღება, ან მათი შინაარსის იმგვარად მოდიფიცირება, რომ (მთლიანად ან
ნაწილობრივ) არ იმეორებდეს სხვა სასწავლო კურსის შინაარსს.
4.9 სავალდებულო სასწავლო კურსების „რაოდენობრივი კვლევის მეთოდები“ და „თვისებრივი
კვლევის მეთოდები“ შინაარსი და საკითხავი ლიტერატურა შესაბამისობაში მოვიდეს
ფსიქოლოგიის საბაკალავრო პროგრამის მიზნებთან და სწავლის შედეგებთან.
4.10 კურსის „სტატისტიკის მეთოდები ფსიქოლოგიაში“ ორ ცალკეულ კურსად გაყოფა,
რომელთაგან ერთი სავალდებულო (ერთ ან ორ სემესტრიანი) კურსი იქნება და საკუთრივ
სტატისტიკის სწავლებას უზრუნველყოფს, ხოლო მეორე  საკუთრივ SPSS-ის გამოყენებას
ასწავლის სტუდენტებს და პროგრამის განმახორციელებლების სურვილისამებრ,
სავალდებულო ან არჩევითი კურსების ჩამონათვალში იქნება შეთავაზებული.
4.11 გადაისინჯოს პროგრამის ფარგლებში წარმოდგენილ კურსებში შეთავაზებული
სავალდებულო საკითხავი ლიტერატურა, საჭიროების შემთხვევაში ჩანაცვლდეს
რელევანტური და შედარებით ახალი, თანამედროვე ცოდნისა და დარგის უახლესი მიღწევების
ამსახველი წყაროებით, რომლებიც სოციალურ მეცნიერებებში წყაროების მითითების
დადგენილი წესით მიეთითება სილაბუსის შესაბამის ნაწილში. ეს კურსებია: „ფსიქოლოგიური
ტრავმა და მასთან დაკავშირებული მდგომარეობები“, „პათოფსიქოლოგია“,
„ნეიროფსიქოლოგია“, „ბავშვის ფსიქიკური განვითარების დარღვევები“, „შესავალი
სექსოლოგიაში“, „სამხედრო ფსიქოლოგია“;
4.12 საგანმანათლებლო პროგრამაში გაძლიერდეს კვლევითი უნარების გამომუშავებაზე
მიმართული კომპონენტები, რაც გულისხმობს იმას, რომ (ა) არსებული კურსების შინაარსი მეტ
შესაბამისობაში მოვიდეს ფსიქოლოგიის დარგის სპეციფიკასთან და (ბ) პროგრამის ფარგლებში
შემოთავაზებული სავალდებულო კურსები სრულად უზრუნველყოფდეს ფსიქოლოგის
კვალიფიკაციის მქონე კურსდამთავრებულისთვის აუცილებელ კვლევით კომპეტენციებს;
4.13 ფსიქოლოგიის საგანამანთლებლო პროგრამაში წარმოდგენილი იყოს დარგის შესაბამისი
პრაქტიკის სილაბუსი როგორც მისი დასახელების, ისე შინაარსის, გაწერილი აქტივობებისა და
შეფასების კრიტერიუმების თვალსაზრისით;
4.14 პრაქტიკის განმახორციელებელი ორგანიზაციების შერჩევისას (ა) გათვალისწინებულ იქნეს
ფსიქოლოგიის დარგის მრავალფეროვნება და ფართო დიაპაზონი, რაც გულისხმობს იმას, რომ
სტუდენტს მიეცეს არაკლინიკური გარემოსგან განსხვავებული სამუშაო გარემოში ყოფნის
გამოცდილების მიღების შესაძლებლობა და (ბ) პრაქტიკისთვის შერჩეული ორგანიზაციების
საქმიანობის სფერო შესაბამისობაში იყოს პროგრამის შინაარსში შეთავაზებული ქვედარგებისა
თუ მიმართულებების შინაარსთან;
4.15 ერთი მხრივ, აკადემიური/მოწვეული პერსონალის კორპუსის კვალიფიკაციის/
კომპეტენციებისა და, მეორე მხრივ, მათ მიერ წაკითხული კურსების თემატიკის/შინაარსის
ერთმანეთთან შესაბამისობაში მოყვანა.
 
რჩევები:
 
საბაკალავრო ნაშრომის სილაბუსში მითითებული კრედიტების რაოდენობა შესაბამისობაში
მოვიდეს საგანმანათლებლო პროგრამის სასწავლო გეგმაში მითითებული კრედიტების
რაოდენობასთან. (20 კრედიტის ნაცვლად სილაბუსში უნდა იყოს 10 კრედიტი).
 
5. საბჭოს აღნიშნული გადაწყვეტილება ძალაში შევიდეს 2023 წლის 21 მარტი.
6. მონიტორინგის განხორციელების ვადად განისაზღვროს 2024 წლის 21 სექტემბერი.

7. საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების შესახებ“
საქართველოს კანონის 24 მუხლის პირველი პუნქტის შესაბამისად, საგანმანათლებლო
დაწესებულების მიერ შეიძლება გასაჩივრდეს სააპელაციო საჩივრის სააპელაციო საბჭოში
წარდგენის გზით შემდეგ მისამართზე: ქ.თბილისი, მ. ალექსიძის II შესახვევი №2, ან თბილისის
საქალაქო სასამართლოს ადმინისტრაციულ საქმეთა კოლეგიაში სარჩელის შეტანის გზით
შემდეგ მისამართზე: ქ. თბილისი, დავით აღმაშენებლის ხეივანი №64, აღნიშნული
გადაწყვეტილებისა და მისი დასაბუთებითი ნაწილების (დანართი №1, დანართი №2, დანართი
№3) ცენტრის ვებ-გვერდზე (www.eqe.ge) გამოქვეყნების დღიდან, ერთი თვის ვადაში.
 

უმაღლესი საგანმანათლებლო პროგრამების
აკრედიტაციის საბჭო
საბჭოს მდივანი
რატიანი რატი

საგანმანათლებლო პროგრამების აკრედიტაციის
საბჭო
საბჭოს თავმჯდომარე
ბუჩაშვილი გოდერძი



№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება ფსიქოლოგია 

2 ერთობლივი უმაღლესი საგანმანათლებლო 

პროგრამა 

- 

3 სტატუსი 

4 სტატუსის გათვალისწინებით, საბჭო(ებ)ს 

გადაწყვეტილების თარიღი და ნომერი 

ახალი 

5 ხელახალი აკრედიტაციის შემთხვევაში 

საგანმანათლებლო პროგრამის წინა 

დასახელება 

- 

6 უმაღლესი განათლების საფეხური ბაკალავრიატი 

7 დაშვების წინაპირობები - 

8 კვალიფიკაციის დონე მეექვსე დონე 

9 კვალიფიკაციის დასახელება ფსიქოლოგიის ბაკალავრი 

10 ზოგადი განათლების შესაბამისი საფეხურის 

საგნის/საგნების/საგნობრივი ჯგუფის 

სწავლების უფლების მითითებით 

- 

11 დეტალური სფეროს დასახელება და კოდი 

(ISCED – F – 2013) 

ფსიქოლოგია, 0313 

12 სწავლების ენა ქართული 

13 ECTS კრედიტების ჯამური რაოდენობა 240 

14 განხორციელების ადგილი საქართველო, ქ. თბილისი 0162, ბაგები, 

წყნეთის გზატკეცილი #67 

15 მსჯავრდებულ აბიტურიენტთა 

საგანმანათლებლო პროგრამაზე სწავლა-

სწავლების უფლებამოსილება 

- 

16 გადაწყვეტილების ძალაში შესვლის თარიღი 21.03.2023 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე 

მონიტორინგი - 21.09.2024 



ანგარიშის წარმოსადგენად/მონიტორინგის 

განსახორციელებლად განსაზღვრული ვადა 

18 აკრედიტაციის ვადის გასვლის თარიღი 31.12.2028 


